PILIPINO  VERSION

MGA UNANG LUNAS SA MGA TAONG MAY KOMBULSIYON:
Ang mga sumusunod na hakbang ay maaring gawin upang maging ligtas ang isang taong nagkokombulsiyon:

· Una, alisin ang mga bagay na nakasasagabal sa paligid.

· Maglagay ng bagay na patag at malambot sa ilalim ng ulo.

· Siguraduhin na walang bagay na nakapulupot sa leeg ng pasyente na maaaring makasagabal sa kanyang paghinga.

· Tumingin sa relo at orasan kung gaano katagal ang atake.

· Dahan-dahang itagilid ang pasyente upang siya ay hindi mabilaukan.

· Huwag piliting buksan ang bibig.

· Huwag piliting maglagay ng anumang bagay sa loob ng bibig.

· Huwag magbigay ng kahit anong inumin habang may atake.

· Alalayan ang pasyente habang siya ay gumigising na. Tulungan siyang maglinis ng sarili lalo na kung siya ay napa-ihi o napadumi habang inaatake.

Ang ibang pasyente ay pagod na pagod pagkatapos ng atake at nangangailangang matulog. Ang iba naman ay parang wala sa sarili o iritable ng ilang sandali. Ang ilan naman ay kaagad na nakababalik sa kung ano ang kanilang ginagawa bago atakihin.

KAILAN TATAWAG NG AMBULANSIYA O KAILAN DADALHIN ANG PASYENTE SA EMERGENCY ROOM:

Kadalasan, hindi na kailangang tumawag ng ambulansiya o dalhin ang pasyente sa emergency room sapagkat madalas na ang isang kombulsiyon ay nagtatagal lamang ng isa o dalawang minuto at ang pasyente ay madaling nakababalik sa kanyang normal na gawain. Sa kasamaang palad, may mga ilang pagkakataon na nangangailangang tumawag ng ambulansiya  o madala sa ospital ang pasyente, katulad ng:

· Kung ang atake ay hindi nagpapakita ng  paghinto matapos ang limang minuto.

· Kung ang pasyente ay inatake sa tubig.

· Kung ang pasyente ay hindi kaagad  nagkakaroon ng ulirat o hindi humihinga ng regular pagkatapos ng atake.

· Kung nagkakaroon kaagad ng panibagong atake pagkatapos ng una.

· Kung ang atake ay biglang mangyayari sa isang tao na wala namang epilepsy.

· Kung ang pasyente ay buntis, may diabetes,lubhang nasaktan o nagkapinsala  habang inaatake. 

